
మంజువాణి











	క.	
పాఱిన నాతని వెనుకన

పాఱితి సంప్రార్ధనప్రభాషణములతో

దేఱి మఱలి యమ్ముని మిముఁ

గాఱియబెట్టితిగదే? యకట యనుచు దయన్.

అనుశాసనికపర్వము




	వ.	
కారు లనుటను కూర లనుటను బ్రాచీనలక్షణకారుడు రేఫలు

గానే జెప్పెంగాని ఱకారకారములలో జెప్పినాడు కాడు. మహాకవులు ఱకారములుగా బ్రయోగించినారు. ఉదాహరణము.

కాఱు లనుటకు

	ఉ.	
ఆఱడి బోకయున్ ఫలము లందుటయున్ గని పల్కనేరమి

న్మాఱటనోఱిదాననయి మాటలు చిత్తమునం దలంప కే

కాఱులు పల్కెదన్ వినుము కర్జము నెగ్గును.....

ఉద్యోగపర్వము




కూఱ యనుటకు

	క.	
ఆఱేడువగలచారు

ల్నూఱువిధంబుల రసావళుల్ వేయువహుల్

కూఱలు బచ్చళ్ళూ ర్బిం

డూఱంగాయలకు లెఖ్కయు న్మఱి గలదే.

కాకమానసరాయని బహులాశ్వచరిత్రము




గీఱుట ఱకార మగుటకు

	ఉ.	
వేఱొకచాప మెత్తి పృథివీవరధర్మతనూజు డింతతో

దేఱగజేయుదున్ బగయతి ప్రకటంబుగ నంచు సూతు మై

దూఱ తురంగమాంగములు దూటులు వోవఁగ శల్యు నంగముల్

గీఱశిడంబు గాడబరగించె సముజ్జ్వలచండకాండముల్.

శల్యపర్వము

